
Firgoas.
Un manantio inesgotabel

Hai xa méis dunha década, cando dispofiia as Ultimas lifias,
xunto co profesor Carlos L. Bernardez, da reedicion anotada
de Firgoas para Edicions Xerais, libro que vira anteriormente
a luz en 1933 nos obradoiros compostelans do editor Anxel
Casal e, outra volta, no ano 1979, cunha engéadega naquela
ocasiéon duns poucos poemas novos, nunca, hin polo lonxe,
poderia sospeitar que aquel monllo de excelentes e singulares
poemas, unico libro do autor en vida, suscitaria, de ai a uns
anos, tal atencion critica, tal rolda de recofiecementos e home-
naxes; rolda a que afortunadamente se engade a presente, e
primeira, edicion facsimile, apoiada por unha serie de institu-
cidns que sempre amosaron un vivido e exemplar interese na
publicitacion da obra do poeta da Pobra de Trives.

Non conxecturaba tampouco gue, por volta do centenario
do nacemento do poeta, isto €, en 1999, participaria, convoca-
do coma sempre polo dindmico Servicio Lingtistico do Centro

Comarcal Terra de Trives —sen dibida un dos principais aicer-
ces no proceso de recuperacion deste poeta e da slia obra—, a
caron do Concello de Trives e mais a Deputacion de Ourense,
nuns tatexantes pero emocionantes actos No seu recofiecemen-
to. Ainda menos previa que tempo despois se celebrarian, con
salientabel éxito de concorrentes e elevado nivel cientifico dos
relatorios, senllos Congresos na stiamemoria, ambos os dous na
slaterra natal . Ainda menos que se publicarian as Actas daquel
primeiro congreso, mais un libro-homenaxe titulado Manuel
Luis Acufia, neste casos mercé ao labor de Edicions Xerais, que
sempre apostou de maneira decidida pola obra do mestre ouren-
san; libro que tiven a fortuna de coordinar literariamente e que
coido supdn un fito e un volume modélico polo feito de agro-
mar, desde unha perspectiva interxeracional, desde o interese
gue suscitou o autor de Firgoas nun grupo desemellante de per-
soas pero unidas por sentiren a sensibilidade da perfeccion for-
mal, da dimension evocadora e da forza expresiva que encerran
0s seus poemas. Unha convocatoria plura e diacrénica que evi-
denciou, tefio paramin, un ronsel admirativo pouco comun que
Acufa e Firgoas deixaron no transcorrer do século XX e mais
no que andamos do XX1; un ronsel nado desde o sentimento de
irmandade e admiracion que a sla experiencia poetica e docen-
te primeiro, biogréfica tamén, foi quen de aglutinar nun grupo
compacto de poetas, ensaistas, pintores e lectores. Un libro, que
como valor engadido, axudou e axuda cando se relé arecompor
parte da nosa Ultima historia literaria e politica.

Esta dinamica que se cifra nun acordo nunca asinado pero
por todos admitido de non deixar caer no esquezo o seu legado,
e no que ainda haberia que engadir a organizacion de mostras
pictoricas na stia honra ou a composiciéon dunha peza teatral

inspirada dabiografia de Acufiaa cargo de X oan Carlos Domin-
guez Alberte baixo o titulo de A natureza no reino da escurida-
de (Concello de Trives-Deputacion de Ourense, 2003), entre
outras actividades, adopta indiscutibelmente ese efecto «bola
de neve», realmente significativo e pouco comin no &mbito do
noso sistema literario, onde penso nunca se perseguiu resucitar
obra literaria ningunha, senén acadar que Acufia ocupe o posto
do que é merecente, por méritos propios, no panorama das
nosas letras contemporaneas. Ese efecto devandito vai arras-
trando, con forza e impeto imparabeis, a lectores, especiaistas
e profanos, que nunca mais esguecen quen foi e, sobre todo,
cales foron as modulacions da voz poética singular de Manuel
Luis Acufia

Son consciente de que, ainda hoxe, fora dos devotos e fieis
lectores da stla obra, sobre todo polo peculiar devalar da nosa
historia literaria, ainda é limitado o cofiecemento dos socal cos
biogréficos do poeta, mesmo tamén limitado é o que se sabe da
sUia outra obra, dispersa e inédita, que non estivese contida en
Firgoas. Mais tendo A cufia gaiado nestes Ultimos tempos unha
resonanciainnegabel xa hai materia critico abondo para irmo-
nos perfilando a stia auténtica traxectoria cultural: un «manan-
tio inesgotabel» como evidencia a plural e poliédrica interpre-
tacion do seu intransferibel estro poético; como testemuria,
malia 0 que se poida acreditar, vizosa biografia; como desvela
toda esa inxente actividade publicistica dispersa en xornais e
revistas antes do 36 ainda en proceso de compilacion ou a slia
exemplar actividade a prol do espallamento dos postulados do
pensamento progresista e das novas técnicas pedagdxicas no
ambito do ensino ao que sempre estivo tan estreitamente liga-
do..., mesmo en todo aquilo que ten gque ver coa sla insubor-



nabel convicion republicana e gal eguista que non se crebou nin
sequera co inequivoco e brutal golpe asestado, tamén aAcunia,
no ano 1936. Tampouco cOmpre esgquecer a sla obra de corte
satirica, a slia obra narrativa, a slia participacion na direccion
do primeiro intento do xornalismo galeguista (El Momento,
A Corufna 1930) ou a colaboracion prestada nas Escolas do
Insifio Galego que botara a andar Casal na cidade herculina...
Nos ultimos anos, quedou dito, realizaronse achegas
valiosas arredor das outras facetas de Manuel LuisAcufia que,
con todo, non serviron, e talvez e bo gque asi sexa, para que-
brar esa ecuacion igualitaria formulada entre Firgoas e Acu-
fia, entre Acufia e Firgoas. Deste xeito, a sta figura ainda
segue a erguerse como un Rimbaud nérdico, en expresion
afortunada de Carlos Gurmeéndez, no que tanto hai que inves-
tigar, esculcar e interpretar. A polifonia poética que engaiolou
a centos de lectores ao longo deste século —a sucesion de cin-
co edicions desde 1933, contando a presente, do seu Unico
libro poético non me deixa mentir—, desvela un modus ope-
randi singular caracterizado pola procura insistente da estili-
zacion, do esencialismo, de asumir 0s rexistros populares da
nosa poesia e harmonizalos con aqueles ecos da vangarda
internacional do seu tempo, sempre puidos a través do inten-
so labor de correccion, de modificacion, en suma, dun coida-
doso tratamento textual conformando unha estética compacta
gobernada por un diafano sentido de perdurabilidade.
Firgoas, ese poemario de inusitada madureza e pragado de
talento, merecia indiscutibelmente unha edicion facsimile que
facilite aos lectores contemporaneos acceder a esa alfaia que
tanta devocion suscitou ao longo do tempo. O lector xulgard se
estes poemas gozan ainda de vixencia, se ainda contan con esa

patina fresca e vizosa que a boa poesia nunca perde. Arestora,
tras estes anos nos que as investigacions e homenaxes tribu-
tadas a Acufia son semente vizosa, un primeiro obxectivo, en
parte, esta acadado pero non esgotado. Ese manantio esperan-
zado que representa Acufia ten que ser unha invitacion para
seguir a afondar nas slas potencialidades e, ainda mais, un
modelo a seguir para outros escritores, para outros mestres,
para outros xornalistas que viron truncadas dolorosamente as
sUas expectativas no ano 36. Lémbrese que o poeta, de xeito
premonitorio e contra o final dos seus dias, nun dos seus derra-
deiros e proféticos poemas titulado «Presentimento», afirmaba:

Porque ela —a xustiza, a verdade— ha de vir.
Polo norde ou polo sul.

Coando fervan en cores de primaveira

os carreirifios do val.

Por nacente oupor pofiente.

Coando o vento acotife maino

as fiestras das namoradas.

Ela ha de vir

—A Xustiza, a Verdade—.

Ela ha de vir.

De certo que agora esa Xustiza, esa Verdade que o poeta
reclamaba estd adquirir as dimensions areladas, setenta e un
anos despois de gue estas paxinas viran a luz por vez primei-
ra. O seu verso, sempre anovado e con impeto, segue a ilumi-
nar recantos de sentimentos e camifios.

Ramon Nicolas Rodriguez

